
Ӑру йӗкелӗ 
Виҫӗ сонет 

В. АГЕЕВА 
I 

Эй, йӑхсем, несӗлсем! Ҫут тӗнче-н смӗрхи асапне 
Тӳснё майӑн эсир шыраман-и хӗн-хурсӑр кунсем? 
Пулнӑ ҫамрӑк чӑваш кукленсе утакан асатте, 
килӗнче хӑналаннӑ час-час хӑтасем те кумсем. 
Cap хӗвелӗн шевли ӳкеймен сӗм вӑрман чӑтлӑхне 
сӗмсӗр ют куҫеенчен тилӗ пек пытанса пурӑнан 
ялсенче вӑл хӑварнӑ ӗҫчен те татуллӑ йӑхне: 
ҫук, пулман пуриӗрех ман йӑх-несӗл сас-чӳсӗр вӑрман. 
Тӗкӗнсен, пуҫ тавра вӑл вылятнӑ сулмаклӑ чукмар: 
ман""йӑх-несеТ хӑвачӗ ҫич ютшӑн вылянчӑк ҫӳп мар! 
Ҫил салатнӑ час-час хӗрхенӳеӗр пушарӑн кӗлне. 
Cap хӗвелӗн шевли те укмен сӗм вӑрман чӑтлӑхне 
вӑл пытарнӑ каллех хӑй""кил-ҫурчӗн та.са шӑплӑхне: 
ҫӗн кунсемшӗн гпранӑ юман пек ӑру йӗкелне. 

II 
Пулнӑ., теҫҫӗ, тахҫан викингсем, шумерсем: 
кун пирки хӗрелсех ӗнентерӗ историк. 
Пурцӗрех чӑвашла ӑс-халпа эпё тӑрӑп, 
аҫанне мӑнукне пилсӗр ӑс ан ереем. 
Ҫӗр ӑс-халлӑ тӗнче—ҫёрлехи ҫӑлтӑр туйӗ , 
тӳпери алтӑр-ҫӑлтӑр тавра явӑнсан, 
хыр вӑрманӗ хура тӑвӑлпа авӑнсан, 
эп хама тинӗсри вимёҫ евӗр ҫеҫ туйӑп. 
Мӗн тӑвайӑп? 
Лаша кӗтӗвне пӑхакан 
кӗтӳҫсен хӗрлӗ куҫлӑ вучахӗн рубинӗ 
ҫӗр кӗпин тӳмине асилтерӗ мана. 
Ҫӗр ачи ҫеҫ пулам, ылтӑн вӑрлӑх акам: 
пучахсем кӗр енне пуҫ тайсан пинӗн-пинӗн, 
сиве хӗлӗн карма ҫӑварне те манам. 

III 
Пӗчӗк ҫеҫ йӑвинче хаш! сывлать сӑнчӑрти кил йытти, 
макӑрать пек Кампур куҫӗнче ҫут тӗнчен ӑраскалсӑр шӑпи. 
Ват йӑмра хыҫӗнчен ерипен куҫ уҫать тул ҫути, 
уҫӑлать калинкке. Йӑпӑр-йӑпӑр утса, ав, тухать Акӑшпи. 
Тӗлӗнетёп мольбертлӑ Агеев кунта ҫуккипе: 
халь кӗтеҫҫӗ ӑна хӑй юратнӑ сӑнсем те тӗсеем. 
Шурӑчпуҫ тӑхӑнать кӑн-кӑвак та асамлӑ кӗпе, 
шывланса ҫухалаҫҫӗ ирхи ҫӑлтӑрсен куҫӗсем. 
Эй, чӑваш ӑрӑмҫи! 
Халь санпа вӑй илет Пултару, 
Акӑшпи пек кулать куҫунта вӑл: пулаймӗ чару! 
Шухӑшу та ӑсу тихалла ӗрӗхсе чупнӑран, 
савӑнатпӑр эиир: сан алра тӗп чӑвашӑн тӗнчи, 
янӑравлӑ тӗссем кайӑкла чӗвӗлтетрӗҫ чи-чи! 
Эс ӑсталӑх аки умӗнче ӗшенӳллӗн тӑран. 


